
Гьазрет Алиев – Игит разведчик 
Элни армия сад хьана 

гъалибвал къазанмишда!

ЧIЕХИ ГЪАЛИБВИЛИН СУВАР МУБАРАКРАЙ!

ГЬИЧ СА КАСНИ, ГЬИЧ СА ЗАТIНИ РИКIЕЛАЙ ФЕНВАЧ  

Дашдемир ШЕРИФАЛИЕВ

Гужлу Днепр вацI! Низ чида 
гьикьван крар-вакъиаяр 
акунатIа адаз тарихдин гьар 

жуьре девирра. Амма абурукай вирида-
лайни тафаватлуди, якъин, 83 йис вилик 
Совет аскерри немсерин фашистрихъ 
галаз азадвал, гьахъ-адалат патал адан 
къерехра кьиле тухвай къизгъин дявеяр 
я. Кьве патайни абура кьуд миллион ин-
сандив агакьна кьушунри иштиракна. 
Са шумуд вацра давам хьайи инсафсуз 
къати женгера советрин аскерри вацIун 
чапла патан Украина азад хъувуна, 
дяведалди чIехивилиз Европада пуд 
лагьай вацI тир Днепрдилай элячIна ва 
фашистар виш километрдилайни артух 
мензилдиз гадарна. Яру аскерри Днепр 
патал женгера массовый игитвилер ва 
жуьрэтлувилер къалурна, абурукай 
2438 кас Советрин Союздин Игитвилин 
тIварцIиз лайихлу хьана…  

…1943-йисан зулун чIимел югъ. 
Командир-лейтенант Шпаковскийди 
вичин аскеррин вилик нубатдин месэла 
эцигна: йифиз чинебадаказ Днепрдин а 
патаз элячIна, душмандин къуватарни 
мумкинвилер ахтармишун ва дяведин 
майдан-плацдарм кьун. «И жуьрэтлу кар 
кьилиз акъудун патал гуьгьуьллубур – 
са кам вилик экъечI», – буйругъна ада. 
Ротадин вири 33 аскер, сад хьиз, коман-
дирдив са камунин мукьув хьана. Ада 
викIегьбурукай лап дирибашбур хкудна. 
Абурук чи дагъви Гьазрет Алиевни квай. 
«Яру аскер Гьазрет Алиев – комсомолрин 
активист, вичив хажалат агуд тийир, че-
тин шартIарани яшамиш хьуниз къабил, 
туьнт, женгеррай акъатнавай юлдаш», – 
лагьанва хесет-лишан къалурзавай адан 
характеристикада.

Днепрдилай гьич гьазурвални 
авачиз энгел тавуна элячIна кIанзавай. 
Хаталувал екеди я. Разведчикар вацIун 
къерехдив чуьнуьх хьанва. Бирдан 
мичIи чкада вацI галай патахъай цин 
ванер атана, ва са декьикьадилай 
хьиз шимеда балугъчийрин гъвечIи 
луьткве акьуна акъвазна. Адай кьве 
итим эвичIна. Малум хьайивал, абур 
душмандикай советрин командова-
ниедив малуматар агакьарун патал 
чпин чанарни хаталувилик кутуна 
элячIнавай Сошиновки хуьруьн агьа-
лияр тир. Энгелна жезвачир. Лейтенант 
Шпаковскийди вичин разведчикар 
сапёрри жагъурнавай кьве луьткведа 
ацукьарна. Мукъаятдиз рекье гьатдайла 
командирди сятдиз вил яна: кьведан 
зур тир. Разведчикри хаталу 925 мет-
рдин мензил атIана кIанзавай. Цава 

душмандин эквдай ракета пайда хьана. 
ВацIун къерехдив агакьдалди 200 метр 
амаз душман галай патай пулемётдин 
гуьллейрин хар къвана, секин хъхьа-
на: къурхуллу секинвал. Разведчикар 
сагъ-саламатдиз вацIун къерехдив 
агакьна, абуру къулай чкаяр кьуна. «Гьа 
и майдандилай элячIна кIандач. Луь-
тквеяр – кьулухъди, абур ана чарасуз 
я», – буйругъна разведчикрикай садаз 
лейтенантди.

Мукъаятдиз чка ахтармишна. Гьихь-
тин мягькем сабурлувал хвена кIанда 
хьи, бирдан вилик немсерин яракьла-
миш чIехи десте акъатайла, чпи-чеб 
малум тавуна, яни вахтсуз гуьлле тагана 
акъваздай. Са герендилай хьиз, вацIалай 
пияда, яни стрелковый аскеррин рота 
элячIдайла гитлеровчийриз малум хьа-
на, абур ягъиз эгечIна. Гьа са вахтунда 
разведчикри юлдашриз куьмекун патал 
хабарсуздаказ кьетIивилелди душман-
дал гьужумна. Гьазрет Алиев кьулухъай 
пулемётчикдив агакьна, автоматдай адан 
расчёт къирмишна, вич душмандин пу-
лемётдив агатна ва адай Сошиновкадин 
куьчейрай кичIевилин велвела акатна 
катзавай гитлеровчийрал кьаркьушум-
дин цIай къурна…

Пехъи душманди 1942-йисан зу-
лухъ Дагъустан къурхулувилик ку-
тунвайла, 19 йисан яшдавай Гьазрет 
Алиев, Ахцегь райондин Хинерин 
хуьруьн ктабханадин къуллугъчи, 
гуьгьуьллувилелди фронтдиз фена. 
Дагъви пулемётчикди Моздокдин 
патав сифте женг кьабулна – душман 
тергунин вичин сифте сиягъ ачухна. 
Ахпа душмандихъ галаз ада Сочидин 

гирведал ва Туапсе шегьердин патав 
къизгъин дявейра иштиракна. Четин 
са женгина чапла гъилел гуьллед хер 
хьанвайтIани, Алиеван пулемёт кисда-
чир. Иви физ, лап гьалдай аватнавай ам 
анжах тепедилай душман чукIурайдлай 
кьулухъ секин хьана. 

Госпиталдай эхкъечIай викIегь 
пулемётчик командованиеди кьилди 
разведротадиз тайинарна. Кубань азад 
хъийиз, гьужумчийрин вилик жергейра 
разведчикар авай. Садра уьтквем 40 
аскер, абурук Гьазретни квай, бирдан са 
хуьруьз акъатна. Хабарсуз гьужумдик 
чеб-чпивай квахьай гитлеровчийрихъ 
галаз женг гьатта куьмек агакьдал-
ди давам хьана: хуьр азад хъувуна. 
Алиева винтовкадай 10 кас тергна. 
Гвай патIрумарни гранатар куьтягь 
хьайила, пехи хъел акатнвай ам гапур 
гваз акахьай женгиник экечIна, мадни 
кьве гитлеровчи ярхарна. И женгина 
викIегьвал, жуьрэтлувал къалурунай 
адаз сифте шабагь – «Яру Гъед» орден 
гана. Гьа икI, Кавказдай пехъи душман 
чукурзавай Яру Армиядин кьушунрихъ 
галаз Гьазрет Алиевни Украинадив 
агакьна. 

«Красная Звезда» газетда ачухна-
вай дяведин и вакъиа Гьазрет Алиеван 
биографияда виридалайни важиблуди 
хьана.  «Им 1943-йисан 25-26-сентяб-
рдин йиф тир. Зун Сошиновка рай-
ондай Днепрдилай сифте яз элячIай 
25 кас разведчикрин дестеда авай, 
– суьгьбетна Гьазрета Александра 
Терентьевнадиз. – Чи гьужум душ-
мандиз ахьтин хабарсузди хьанай хьи, 
фашистар кичIевилин велвела акатна 
катнай. Ахпа са герендилай чеб-чпел 
хтана хьиз, чи винел гужлудаказ акси 
гьужумдиз атана. Чун абурун зарб 
гьужумрин хура авай. Са йикъан къене 
гитлеровчийри чалай са шумуд сефер-
дин артух къуватралди чи дестедал 
вегьена. Абуру чи винел миномётринни 
тупарин ва пулемётрин цIай къурзавай, 
гьатта самолётар тIалабна, цавайни 
бомбаяр гадарзавай. ГьикI ятIани чи-
дач, чна дурум гана. Кьулухъ Украина 
азад хъувун патал ракъурнавай чIехи 
Ватан галайвиляй тир жеди. 

Фашистар цIусад лагьай сеферда 
контратакадиз атайла, чахъ я патIрумар, 
я гранатар амачир. Гьа чIавуз кIвачел 
къарагъна, ва гужлу «ура» - далди 
душмандал хкадарна. Гужлу эсердик 
серсер хьанвай оккупантри кьулухъди 
чIугуна. Йифиз вацIун гьяркьуь секин 
ва целай, бязи хкатунар хьанатIани, 
чи частунин вири кьушун элячIна ва 

Гьуьрметлу районэгьлияр! Гъилевай 2026-йисуз Рос-
сиядин Федерацияди ЧIехи Гъалибвилин суварин 81-йис 
СВО-дин кьетен шартIара къейдзава. 9-май чи уьлкведа 
виридалайни багьа сувар я. Ватандин ЧIехи дяведа Ваа-
танин азадвал ва аслу туширвал патал къизгъин женгера 
телеф хьайи ва дяведилай кьулухъ уьлкве кIвачел ахкьал-
дар хъувур игитар рикIел хкизвай ва абурун чешнейралди 
жегьил несил тербияламишзавай и сувар за квез рикIин 
сидкьидай мубаракзава!  

 «Ватан кIан хьун ва хуьн – им инсандин имандин 
паярикай сад я»,– лагьанва гьадисда.   Къе чна чи кьегьал  
гъалибчийриз (дяведин иштиракчияр амач, чпиз рагьмет 
хьуй), далу патан ва зегьметдин ветеранриз, иллаки СВО-
да Украинадин ва НАТО-дин фашистрихъ галаз къати 
женгера авай игитриз кьил агъузна икрамзава. Къуй квез 
чандин сагъвал, рикIин динжвал хьурай! Куь зегьметар 
гьич садрани квахь тавурай! Алай вахтунда дяведин 
кьетIен серенжемда иштиракзавай чи рухваяр гъалибвал 
гваз сагъ-саламатдиз хтурай! 

Гьайиф хьи, и дяведа телефвилерни ава. Ватан патал 
чанар къурбанд авур игитар чна садрани рикIелай ракъ-
урдач. Абур халкьдин рикIе хуьнин мурад-метлебдалди 
«Набережный» цIийи паркда чна «Баркаллувилин багъ» 
туькIуьрнава, игит аскеррин тIварарихъ куьчеяр язава, 
аскеррин хизанриз алакьдай вири жуьредин куьмекарзава. 
И дяведа, шак авач, халкьни армия сад хьана чна гъалибвал 
къазанмишда!

«Ахцегь район» МР-дин кьил          
А-К.Н.ПАЛЧАЕВ

Шадвилин гуьруьш
И йикъара Ахце-

гьа, обелискдин патав, 
шадвилин гьалара чи 
ватанэгьли, 2026-йисан 
Европадин Чемпио-
натдин буьруьнждин 
призер Жабраил Гьа-
жиев шадвилин гьалара 
къаршиламишна. Адан 
тIвар-ван авай спорт-
дин агалкьунри гьей-
ранвал арадал гъизва. 
Абур чун вири, иллаки 

спортдин кукIушрихъ физ чалишмиш жезвай жегьил несил 
патал гьевес кутазвай чешне я.

Райондин руководстводи, «ЦIийи дуьнья» газетдин ре-
дакциядин коллективди, райондин вири агьалийри Жабра-
илаз и агалкьун рикIин сидкьидай мубаракзава, адахъ мягь-
кем сагъвал ва спортдин цIийи кукIушар муьтIуьгъарунин 
карда къуватар хьун алхишзава! Мубаракрай!

Дяведин ва адалай гуьгъуьнин йисара уьлкведин «Красная Звезда» газетдин чинра Ватандин ЧIехи дяведин 
вакъиаярни чи аскеррин игитвилер къалурзавай макъалаяр низ чида гьикьван акъатнатIа. «Абурун арада чи 
баркаллу ватанэгьли, Советрин Союздин Игит Гьазрет Алиевакай, Днепр патал женгинин тарихда гьатай адан 
дяведин са вакъиадиз талукь очеркни ава», – кхьенва А. Путерброта 1979-йисан «Дагправда» газетда гайи «Эпизод 
великой битвы» тIвар алай макъалада. Советрин бажарагълу журналист ва писатель Александра Терентьевна Пу-
терброта  (1914-2000-йисар) 1944-1971-йисара ТАСС-дин корреспондент яз Дагъустанда кIвалахна, ам Гьазрет 
Алиевахъ галазни таниш тир.

Уьмуьрдин тарсар
Дашдемир ШЕРИФАЛИЕВ

ДАССР-дин культурадин лайихлу работник, зегьметдин ветеран, 
рагьметлу Жафаров Бейбала Асланович, Ахцегьрин 1-нумрадин юкь-
ван школада галатун тийижиз 41 йисуз аялриз тарсар гайи, школадин 
музейдин, хайи край чирдай, туризмдинни геологиядин ва гьакIни 
жегьил геле къекъведайбурун (ТОКС-дин) кружокрин зеведишвал авур 
гьуьрметлу муаллим, якъин я, адавай тербия ва чирвал къачур гьич  
садан рикIелайни алатдач.

Вичин вахтунда адан уче-
никри илимдин жуьреба-
жуьре хилерай Уфада, Уст-

Каменогорскда, Оренбургда ва маса 
шегьерра кьиле фейи вирисоюздин 
ва гьакIни республикадин слетрани 
олимпиадайра еке агалкъунар къа-
занмишна. Аялрин куьмекдалди ада 
райондай Ватандин ЧIехи дяведиз 
фейи кьванбурун, фронтда телеф хьай-
ибурун, гел галачиз квахьнавайбурун 
ва гъалибвилелди элкъвена хтайбурун 
тамам списокар, аскеррин кьилди-
кьилди делоярни анкетаяр туькIуьрна. 
Фронтдай тахтай, гел галачиз квахьай 
хейлин аскеррин тIварар, кьушунрин 
частар, телеф хьайи ва кучуднавай 
чкаяр, гьакIни абурун женгинин уь-
муьрдиз талукь къиметлу делиларни 
документар жагъур хъувуна ва чпин 
мукьва-кьилийривни багърийрив 
агакьар хъувуна. И инсанпересвилин, 
мергьяматлувилин еке кIвалахдай 
касдиз къе вирида рикIин сидкьидай 
чухсагъул лугьуз алхишзава.

Ингье нубатдин сеферда зун жуван 
муаллимдал (адал чан аламайла) къил 
чIугваз фейила, ада – вичиз адет хьан-
вайвал, куьгьне чарар-цIарар, фрон-
товикрии пуд пипIен пилтек кагъазар 
тупIалай ийизвай Бейбала муаллимди 
– гьихьтин суьгьбет авунатIа.

– Ватандин ЧIехи дяведин мемуа-
рар кIелунал зи рикI гзаф ала. Са се-
ферда зи гъиле "Балтикадин къерехар 
рикIел алама..." ктаб гьатна. 1966-йи-
суз Москвада «Политическая литера-
тура» издательствода чапдай акъатай 
и ктаб туькIуьрайди С.А.Давыдовская 
я. Ина Прибалтикадии республикаяр 
фашистрин чапхунчийрикай азад 
ийидайла кьиле фейи къати женгерин 
иштиракчийрин рикIел хкунар ганва. 
112 чиникай ибарат и ктабди зи фа-
гьум-фикир иллаки вичел желбна. 
Ингье ана кхьизва.

«...Са сеферда чун кьулухъ хъфи-
низ мажбур тир. Душман къвердавай 
чи батальондин штабдив мукьва 
жезвай. Гьа инал ам Латиф Идаятован 
пулеметди къаршиламишна. Кьегьал 
пулеметчикдин винел гранатар фена. 
Ахпа ана вуч хьанатIа лугъуз-кхьиз 
хьун четин я. Женгини ажугълу ва 
къизмиш авунвай Латиф кIвачел къа-
рагъна, вичин чIалалди себ гуз-гуз 
сифте са гранат, ахпа кьвед лагьай-
дини гьеле цава амаз хкъуна ва вилик 
еримишзавай гитлеровчийрал гадар 
хъувуна, а гранатрин гуьгъуьналлаз 
душмандал пулеметдин цIай къурна.

Амма хъиткьин хьайи минади 
Идаятовални херна. Гьа са вахтунда 
а паталай хьиз са нин ятIани суза 
ийизвай биши ван къвезвай. Ам залан 
хер хьанвай комбат тир. Вич-вичелай 
физ са кIам-шам амайтIани, Латифа 
командир цIукай хкудна, хатасуз 
сенгердиз галчIурна. Вич лагьайтIа, 
тадиз мад женгинин цӀуз сухулмиш 
хъхьана. Дагъустандай тир хуьруьн 
муаллим Латиф Идаятова Литвадин 

чилел ингье и тегьерда женг чIугуна».
– И цIарарии автор гвардиядин 

подполковник, 144-стрелковый ди-
визиядин виликан политработник 
А.Бачурин я,– суьгьбет хъийизва 
Бейбала муаллимди. Вильнюсда Ви-
лия вацIун къерехдив кьиле фейи и 
женгина батальондин штаб хуьнай ва 
комбат кьиникьикай  къутармишунай 
Латиф Идаятоваз Баркалладин III 
дережадин орден ганай.

«Идаятов Латиф.  Валлагь , 
гьинватIани им лезги я», фикирна за 
ва военкоматрин архивра къекъвез, 
гьиниз-гьаниз чарар кхьиз башламиш-
на. Чна, яни ТОКС-дин иштиракчийри, 
ктаб акъуднавай редакциядиз. «Виль-
нюсдин куьчейра женгер» мемуаррин 
автор А.Бачуриназни чар ракъурна. 
Дагъустанви кьегьал пулеметчик 
Ахцегь райондин Храхрин хуьряй я 
лагьана хабар агакьайла, чи рикIер кьа-
дарсуз шадвилив ва дамахдин гьиссе-
рив ацIана. Жечни бес, вуж ятIани чин 
тийиз яргъара къекъвезва, амма кьегьал 
лап жуван кIваляй жагъана. Храхрин 
хуьр фадлай куьч хьанвайвилиз килиг-
на, гьеле къекъуьнин кIвалах чна мадни 
артухарна. Нетижада Латиф муаллим 
сагъ-саламат тирди, ам Мегьарамдхуь-
руьн райондин ЦIийи хуьре яшамиш 
жезвайди ва вичин яшдизни женгинин 
хирериз таб гана акьалтзавай несилдиз 
ватанпересвилин ва ахлакьдин тербия 
гузвайди, гьакI хуьруьн ва райондин 
уьмуьрдин гьич са меслятдикайни чара 
тежезвайди малум хьана.

 Энгел тавуна чна адаз чар ракъур-
на. Ван-сес тахьана акурла, мад са чар 
кхьин хъувуна. Са сеферда 10-классда 
за тарихдин тарс гузвайла, рак гатана 
хьиз классдиз Латиф Идаятов вич ата-
на акъатна. Бейхабардиз хьайи и дуь-
шушди чун вири къадарсуз шадарнай. 
Латиф муаллимди давамар хъувур тарс 
уьмуьрдиз мукьвади, лап акьалтIай 
метлеблуди ва итижлуди хьанай.

      Къе хьиз рикIел алама, Латиф 
муаллимди аялрин суалриз гайи жа-

вабар: «А ктабда кхьенвай вакъиа 
са къадар яцIу авуна къалурнава, 
балаяр. Цава хкъуна душмандал 
элкъуьр хъувурди кьвед ваъ, анжах 

са гранат тир». Къизгъин женгерин 
четин дуьшуьшар, декьикьаяр ништа 
гьикьван хьанатIа. Командованиеди 
чаз Неман вацIун а пата сенгерар къун 
ва еке къуватар агакьдалди ам хуьнин 
буйругъ ганвай. Кьве патахъайни яза-
вай гуьллейрин кIаникай чна, са десте 
аскерри, сад-садак кутIунвай гъва-
рарин куьмекдалди а патаз экъечIна, 
женгиник экечIна, сенгерар хвенай. 
Саки са шумуд сятда давам хьайи и 
женгина зи гзаф юлдашар телеф хьа-
най. ВикIегьвал къалурай зун КПСС-
дин жергейриз къабулнай…  Смоленск 
шегьердин къарамалар Германиядиз 
рекье тун патал эшелонриз язавай, 
бязи вагонра есирда кьуна тухузвай 
ислягь жемятни авай.  Элкъвена кье-
рехдай, яни уьленрай фена хабарсуз 
яна есирар азад хъувунай чаз, са шу-
муд касдиз, "Яру гъед» орден ганай». 

Гуьгъуьнай школада чна Латиф 
муаллимдихъ галаз  тешкилай гуьруь-
шмиш хьун лап гьайбатлу межлисдин 
тегьерда къейд авунай. Анал кьегьал 
дагъвиди чаз вичин уьмуьрдин ва жен-
гинин рекьикай мадни гегьенш суьгь-
бетар авунай ва суалриз жавабар ганай.

Чи гъиле Бейбала муаллимди 
Идаятов Латиф Идаятовичан уьмуьр-
дикай кIватIнавай бязи документар 
ава. Абурай якъин жезвайвал, Латиф 
Идаятов 1910-йисуз Ахцегь  райондин  
Храхрин хуьре кесиб лежбер Идаятан 
хзанда дидедиз хьана. Хайи хуьре са 
кьас фу нез гзаф четин тирвиляй ва 
са тегьер кьил хуьнин мураддалди 
дагъдин гирведилай хизан Азербай-
жан патаз элячIзава. 12 йис яшда авай 
Латиф ана кIвалахуниз мажбур жезва. 
Советрин власть гъалиб хьунихъ галаз 
алакъалу яз адаз сифте Гуьгчайдин 
школада кIелдай ва ахпа Дербент-
дин педучилищеда кIелун давамар 
хъийидай мумкинвал хьана.  Дяве 
башламишай чIавуз Латиф Идаятов 
Храхрин хуьруьн сифтегьан школадин 
зеведиш тир. 1942-йисан 14-январди-
лай 1945-йисан майдалди ам аскер яз 
фронтда хьана. 65 килограмм заланвал 
авай «Максимка» пулемет гваз ам 
Кеферпатан Кавказдин дагъларин сен-
геррилай башламишна  РагъэкъечIдай 
патан Пруссиядин Данциг шегьердал 
кьван, яни 200 километрдилайни гзаф 
мензилдиз рехъ женгер чIугваз-чIугваз 
саки кIвачи-кIвачи фена. Адан кье-
гьалвилер ва дяведин залан зегьмет 
командованиеди 2 ceферда «Аскер-
вилин Баркалладин», ордендалди, 
«Женгинин лайихлувилерай»  ва  са 
жерге маса медалралди къейд авунва. 
Кьегьал аскердал женгерра 14 хер 
хьана. Абурукай 4 хер лап заланбур 
тир. Дяведилай гуьгъуьнин йисара ада 
муаллимвилин пеше давамар хъувуна. 

– Идаятов Латиф лап  хъсандиз 
вичин кар чидай, викIегь аскер  тир, – 
кхьизва адан командир, запасда авай 
подполковник А.Бадурина.  – Женги-
нин арайра ял ядай декъикьадани ада 
эвелимжи вичив гвай пулеметдин гьар 
са часть мукьуфдивди михьна, меха-
низм рикIивай ахтармишна, къайдада 
твадай… Гьавиляй командирри лап 
четин ва хаталу везифаярни адал тап-
шурмишун дуьшуьшдин кар тушир.

1995-йисан январдиз  «Лез-
ги газетда» чап авур макъала 
кIелдайбурун теклифдалди тикрар 
хъийизва. 

Гьазрет Алиев – Игит разведчик 
йигин гьужумдин ягъунар кьуналди 
душман кьулухъди гадарна».

Са тIимил ял яна, ва душмандин дя-
ведин кIеви сенгерар (дотарни дзотар) 
ахтармишиз Алиев мад разведкадиз 
фена. Вад юкъуз ам Днепрдин эрчIи 
пата чинеба женгера хьана. Развед-
чикрин Гьазрет квай дестедин вилик 
душмандин «мез» кьунин месэла эциг-
навай. Буйругъ кьилиз акъудун патал 
разведчикар душмандин хандакIдиз 
сухулмиш хьана: вад аскер есирда 

кьуна, абурукай пуд – Алиева. Абур 
вацIун муькуь патаз алудна штабдиз 
хкунин везифани Алиеван ва адан дуст 
Тригубован хиве гьатна. Жавабдар и 
операцияда Гьазретал залан хер хьана.   

Днепр вацIун эрчIи патан женгера 
кьетIен дирибашвал ва жуьрэтлувал 
къалурунай лейтенант Шпаковскийдин 
гъилик квай дестедин вири разведчи-
кар ва вични командованиеди Советрин 
Союздин Игитвилин тIварцIиз лайихлу 
авуна. И кардикай Гьазрет Алиеваз 
анжах госиталда хабар хьанай. 

1944-йисан гатфариз Советрин Со-
юздин Игит Гьазрет Алиев КПСС-дин 

членвиле кьабулна. Партиядин собра-
ниедал взводдин командир, Советрин 
Союздин Игит старший лейтенант 
Сергей Петрович Шпаковскийдин 
къул алай адан характеристика кIелна. 
Ада ихьтин гафар авай: «236-стрелко-
вый дивизиядин разведкадин 496-нум-
радин кьилди ротада къуллугъай вири 
вахтунда Гьазрет Алиева вич намуслу, 
викIегь аскер яз малумарна». Ахпа 
«Днепр» вацIун эрчIи пата ада раз-
ведчиквилин игитвилерикай раханвай. 

Гуьгъуьнай Советрин Союздин 
Игит Гьазрет Алиев фронтдай хайи 
хуьруьз-кIвализ хтана. Гзаф йисара 
ада партиядин ва советрин кIвалахрал 
гьакъисагъвилелди зегьмет чIугуна. 

  1

Устадвал къалурна

Чна Г.А.Гьасанован тIварунихъ галай Республикадин 
пианистрин XXIV конкурсда чи жегьил пианистри лап хъсан 
нетижаяр  къазанмишун рикIин сидкьилай мубаракзава. 
2026-йисан 15-апрелдиз Махачкъала шегьерда кесерлу 
конкурсдин эхирдин тур кьиле фена. Ина райондин музш-
коладин тербиячийри устадвилин ва артистизмдин виниз 
тир дережа къалурна. 

Сад лагьай дережадин дипломантар агъадихъ галай 
тербиячийрикай хьана:

Зулейха  Асалиева, Айлин Керамова.
Кьвед лагьай дережадин дипломант: Амира Кера-

мова. 
Пуд лагьай дережадин дипломантар: Алина Балабе-

гова, Бесират Перинова.
Конкурсда иштиракунай грамотайриз Назлу Ризаханова 

ва Фатима Перинова лайихлу хьана. Лап еке конкуренци-
ядиз килиг тавуна чи ученикар школа патал лайихлудаказ 
экъечIна  ва абуру кьакьан наградаяр къазанмишна.  Чна 
муаллимриз абурун еке зегьметдай, кардиз вафалувиляй 
ва виниз тир пешекарвиляй рикIин сидкьидай чухсагъул 
лугьузва. Куь алахъунри ва бажарагъди чи ученикриз ихь-
тин вижевай нетижаяр къазанмишдай мумкинвал гана. Чна 
квекай гьар садал дамахзава ва квевай сабурсуздаказ цIийи 
гъалибвилер гуьзетзава!

Къейдин, идалай вилик,11-апрелдиз, Хуьруьгрин хуьруьн 
республикадин конкурсдиз гьазурвал гьазурвал акун яз 
лагьайтIани жда, «Люминари» тIвар алай  просвещениедин 
Центрда РСФСР-дин халкьдин  артистка Рагьимат Гьажиева-
дин тIварунихъ галай жегьил пианистрин VII ачух конкурс 
кьиле фена. Адан тешкилатчиярвиле «Ахцегь район» МР-
дин администрация, Р.Гьажиеан тIварунихъ  галай аялрин 
музшкола экъечIна.

Серенжем школадин директор  Исхар Асалиеван ра-
хунрилай башламишна. Ада райондин кьил Абдул-Керим 
Палчаеваз, мергьяметлувилин «Просвещение» фондунин 
президент Магьмуд Абдулкеримоваз, РФ-дин искусствой-
рин лайихлу деятель Хан Башироваз  ва маса мугьманриз 
серенжемда иштиракунай чухсагъул лагьана.

Аскердихъ галаз 
гуьруьшмиш хьана

И мукьвара «Ахцегь район» МР-дин кьил А-К.Н. Палча-
ев Донбасс хуьнин рекьяй женгинин махсус серенжемдин 
иштиракчи, КьакIарин хуьруьн агьали Низами Загьидино-
вич Ферзалиевахъ галаз гуьруьшмиш хьана. Н.Ферзалиева 
СВО эгечIай сифте вахтарилай вичин аскервилин буржи 
жуьрэтлувилелди ва намуслувилелди тамамарзава. Ада 
Запорожский областда Ватандин итижар хуьз, Украинадин 
миллетчийрихъ галаз дурумлувилелди женг чIугвазава. 
Фронтдин регьятбур тушир шартIарани, и аскер гележег-
диз инанмишвилелди килигзава. Адаз хъсандиз чида хьи, 
гьахълувал патал душмандихъ галаз кьетIивилелди женг 
чIугвазвай чи кьушунар, са рахунни алачиз, гъалиб жеда.

Чими гьалара кьиле фейи гуьруьшмишвилин вахтунда 
терефри аскердик секинсузвал кутазвай месэлаяр веле-
вирдна. ГьакIни абуру уьлкведа ва дуьньяда исятда авай 
гьаларикай суьгьбетна. Ихьтин гуьруьшмишвилер чпи чи 
умуми хатасузвал хуьзвай аскеррин тереф хуьдай хъсан 
мумкинвал я. Гуьруьшмишвилин вахтунда «Ахцегь рай-
он» МР-дин кьил А-К.Н. Палчаева Н.Ферзалиеваз адахъ 
чандин мягькем сагъламвал хьун, Украина денацификация 
ва демилитаризация авунин рекьяй махсус серенжем чи 
уьлкведин гъалибвилел куьтягь хьун вичин мурад тирди 
лагьана. 

ПОСТАНОВЛЕНИЕ

РЕСПУБЛИКА ДАГЕСТАН 
АДМИНИСТРАЦИЯ МР «АХТЫНСКИЙ  РАЙОН» 

                  27.04.2026г.                               с.Ахты                                               № 84

О проведении конкурса на право замещения вакантной должности руководителей 
муниципальных учреждений муниципального района «Ахтынский район»

***
С приложениями можно ознакомиться на официальном сайте МР «Ахтынский район», 

«Ахты ньюс»

Руководствуясь по-
становлением админи-
страции муниципально-
го района от 21.03.2023 
г. № 48 «Об утверждении 
Положения о проведении 
конкурса на замещение 
вакантной должности 
руководителя муници-

пального учреждения, предприятия муни-
ципального района «Ахтынский район»»:

1. Объявить конкурс на замещение сле-
дующих вакантных должностей:

1.1. Начальник муниципального бюд-
жетного учреждения «Управление строи-
тельства и единого заказчика» муниципаль-
ного района «Ахтынский район»;

1.2. Начальник муниципального казен-
ного учреждения «Управление по делам 
ГО и ЧС и ЕДДС муниципального района 
«Ахтынский район»;

1.3. Начальник муниципального ка-
зенного учреждения «Управление спорта, 
туризма и молодежной политики» админи-
страции муниципального района «Ахтын-
ский район»;

2. Назначить проведение конкурса на 
замещение вакантных должностей руко-
водителей муниципальных учреждений, 
указанных в п.п. 1.1. - 1.3. настоящего по-

становления на 22 мая 2026 года.
3. Утвердить персональный состав кон-

курсной комиссии на замещение вакантных 
должностей согласно приложению - 1.

4. Утвердить требования, предъявляемые 
к гражданину, претендующему на замеще-
ние вакантной должности руководителя 
муниципальных учреждений согласно при-
ложению-2.

5. Утвердить порядок приема документов 
для участия в конкурсе согласно приложе-
нию-3.

6. Установить срок приема документов 
с 28 апреля по 20 мая 2026 года включи-
тельно.

7. Начальнику общего отдела админи-
страции обеспечить опубликование инфор-
мационного сообщения о проведении кон-
курса в районной газете «Ц1ийи дуьнья» 
(Новый мир) и разместить на официальном 
сайте администрации муниципального рай-
она «Ахтынский район» в сети Интернет.

8. Контроль за исполнением настоящего 
постановления возложить на заместителя 
главы муниципального района «Ахтынский 
район» Гамзаева Р.Г.

Глава муниципального района 
«Ахтынский район»

А-К.Н. ПАЛЧАЕВ

ПРОТОКОЛ
 совместного заседания Республиканского 

организационного комитета «Победа» и Республиканского 
организационного комитета по подготовке и проведению 

в Республике Дагестан мероприятий, посвященных 
Году единства народов России

                       20 апреля 2026 г.                                           	 №37-01/2
г. Махачкала, пл. Ленина, ГБУ РД «Дом дружбы»

Председательствовал:
Телякавов М.П. – заместитель Пред-

седателя Правительства Республики Да-
гестан

Присутствовали:	 44 чел.  (список 
прилагается)

Повестка дня:
1. О подготовке к проведению празд-

ничных мероприятий, посвященных 
81-й годовщине Победы в Великой От-
ечественной войне 1941-1945 годов.

2. О подготовке к проведению меро-
приятий в рамках Года единства народов 
России в Республике Дагестан во втором 
полугодии 2026 года.

3. О ходе подготовки к военному 
параду, посвященному 81-й годовщине 
Победы в Великой Отечественной войне 
1941-1945 годов.

4. О подготовке и проведении акции 
«Знамя Победы» и автопробега в 2026 
году.

С информацией по вопросам повестки 
дня выступили: Магомедов М.М., Ханзаров 
Р.С., Бутаев З.А., Саидов К.Р., Морозов 
А.В., Ункилов Г.М., Акавов Р.З.

По итогам обсуждения решили:
1. Органам исполнительной власти Ре-

спублики Дагестан и подведомственным 
учреждениям, главам муниципальных 
районов и городских округов Республики 
Дагестан:

1.1. организовать комплексное празд-
ничное оформление, посвященное 81-й 
годовщине Победы в Великой Отечествен-
ной войне и Году единства народов России, 
зданий, площадей, улиц и мест воинской 
славы.

Срок-до 30 апреля 2026 года;
1.2. обеспечить информационное ос-

вещение мероприятий, посвященных 81-и 
годовщине Победы в Великой Отечествен-
ной войне и Году единства народов России.

Срок – до 30 апреля 2026 года;
1.3. организовать благоустройство са-

дов памяти, мемориалов, мест воинских 
захоронений.

Срок - до 30 апреля 2026 года.
3. Министерству по туризму и народ-

ным художественным промыслам Респу-
блики Дагестан (Мерданов Э.М.) в случае 
необходимости оказать содействие Мини-
стерству культуры Республики Дагестан 
в организации размещения в гостиницах 
делегаций из других субъектов Россий-
ской Федерации, прибывших для участия 
в мероприятиях в рамках празднования в 
Республике Дагестан 81-й годовщины По-
беды в Великой Отечественной войне и 
Года единства народов России.

Срок-до 1 августа 2026 года.
3. Министерству по делам молодежи 

Республики Дагестан (Саидов К.Р.) со-
вместно с главами муниципальных районов 
и городских округов Республики Дагестан:

3.1. организовать культурно-досуговую 
программу, в том числе организовать по-
сещение мест боевых действий 1999 года 
в рамках празднования Дня единства на-
родов Дагестана.

Срок - в течение года;
3.2. обеспечить проведение акции «Бес-

смертный полк России» в муниципальных 
образованиях Республики Дагестан.

Срок — до 9 мая 2026 года.
4. Органам исполнительной власти Ре-

спублики Дагестан и подведомственным 
учреждениям, главам муниципальных 
районов и городских округов Республики 
Дагестан:

4.1. обеспечить выполнение меропри-
ятий, предусмотренных Планом меропри-
ятий, посвященных празднованию 81-й 
годовщины Победы в Великой Отечествен-
ной войне 1941 - 1945 годов от 25 февраля 
2026 года и Планом мероприятий по про-
ведению Года единства народов России 
в Республике Дагестан в 2026 году от 19 
февраля 2026 года.

Срок - в течение года.

ПОСТАНОВЛЕНИЕ
29 апреля 2026г.          с. Ахты                 № 88

О назначении публичных слушаний по проекту генерального плана и 
правил землепользования и застройки населенного пункта «Хрюг» сельского 

поселения «сельсовет Хрюгский» муниципального района 
«Ахтынский район»

В связи с завершением Обществом с 
ограниченной ответственностью «Карт-
фонд» работ по разработке проекта 
генерального плана и правил землеполь-
зования и застройки населенного пункта 
«Хрюг» сельского поселения «сельсовет 
Хрюгский» муниципального района 
«Ахтынский район» в рамках договора 
№1 от 28.01.2026 года в соответствии 
со статьями 5.1, 31 Градостроительного 
кодекса Российской Федерации, пп.20 
п.1, п.3 и п.4, ст. 14 Федерального зако-
на от 06.10.2003 № 131-ФЗ «Об общих 
принципах организации местного само-
управления в Российской Федерации», 
руководствуясь Уставом Муниципального 
района «Ахтынский район», Положением 
«Об утверждении порядка организации и 
проведения общественных обсуждений, 
публичных слушаний по вопросам гра-
достроительной деятельности в муни-
ципальном районе «Ахтынский район», 
утвержденным Решением Собрания 
депутатов МР «Ахтынский район» от 
28.12.2021г. №VII-СД-15-5: постановляю 

1. Назначить публичные слушания 
по проекту генерального плана и правил 
землепользования и застройки населен-
ного пункта «Хрюг» сельского поселения 
«сельсовет Хрюгский» муниципального 
района «Ахтынский район».

2. Организацию публичных слушаний 
по проекту возложить на комиссию по 
подготовке проекта генерального плана 
и правил землепользования и застройки 
населенного пункта «Хрюг» сельского 
поселения «сельсовет Хрюгский» муни-
ципального района «Ахтынский район».

3. Провести публичные слушания на 
территории населенного пункта «Хрюг» 
сельского поселения «сельсовет Хрюг-
ский» муниципального района «Ахтын-
ский район».

4. Место, дату и время проведения 
публичных слушаний по проекту опре-
делить: здание администрации сельского 
поселения «сельсовет Хрюгский», распо-
ложенное по адресу: 368741, Республика 
Дагестан, Ахтынский район, село Хрюг, 
ул. Мамеда Гаджиева, зд. 1 08 июня 2026 
г. в 11:00 часов;

5. Комиссии:
5.1. Провести публичные слушания 

по проекту генерального плана и правил 

землепользования и застройки населен-
ного пункта «Хрюг» сельского поселения 
«сельсовет Хрюгский» муниципального 
района «Ахтынский район».

5.2. Подготовить заключение о резуль-
татах проведения публичных слушаний и 
опубликовать их в установленном порядке.

5.3. Для проведения публичных слуша-
ний опубликовать материалы по проекту 
генерального плана и правил землеполь-
зования и застройки населенного пункта 
«Хрюг» сельского поселения «сельсовет 
Хрюгский» муниципального района 
«Ахтынский район» и презентационные 
материалы к ним на официальном сайте 
администрации муниципального района 
«Ахтынский район» (https://akhtymr.ru/ )

6. Замечания и предложения по выне-
сенному на публичные слушания проекту 
генерального плана и правил землеполь-
зования и застройки населенного пункта 
«Хрюг» сельского поселения «сельсовет 
Хрюгский» муниципального района «Ах-
тынский район» могут быть представлены 
заинтересованными лицами в Комиссию 
по проведению публичных слушаний в 
письменной форме по адресу: 368741, Ре-
спублика Дагестан, Ахтынский район, 
село Хрюг, ул. Мамеда Гаджиева, зд. 
1 в здании администрации сельского 
поселения «сельсовет Хрюгский» до 
08.06.2026 года в рабочее время с по-
недельника по пятницу с 08 до 17 часов, 
а также на электронную почту ahtymr@
mail.ru или ya.adm-sp-chrug@yandex.ru 

7. Комиссии по подготовке и прове-
дению публичных слушаний по проекту 
организовать совместно с исполнителем 
работ рассмотрение поступивших пред-
ложений и замечаний, в случае необходи-
мости внесения изменения в проект ПЗЗ 
своевременно опубликовать внесенные 
изменения и довести содержание изме-
нений до заинтересованных лиц.

8. Опубликовать настоящее постанов-
ление на официальном сайте муниципаль-
ного района «Ахтынский район» (https://
akhtymr.ru/) и опубликовать в газете 
«ЦIийи дуьнья» (Новый Мир). 

9. Контроль за исполнением настоя-
щего постановления оставляю за собой. 

Глава МР «Ахтынский район»
 А-К.Н. ПАЛЧАЕВ 

Ахцегьа волейболдай турнир
СПОРТ

Гатфарин ва зегьметдин юкъуз «Ахты» 
спорткомплексда райондин тешкилатрин 
дишегьлийрин командайрин арада во-
лейболдай турнир кьиле фена. Акъажунар 
муниципалитетдин кьил Абдул-Керим 
Палчаеван призар патал тешкилнавай 
ва абур уьмуьрдин сагълам къайда маш-
гьур авуниз бахшнавай. Турнирда вири 
14 командади иштиракна. Акъажунар 
къизгъин, амма дуствилин женгина кьи-
ле фена. Адан иштиракчийри лап хъсан 
физический гьазурвал, гъалибвилихъ къа-
стунин кIевивал къалурна. Акъажунрин 
нетижайрай агъадихъ галай командайри 
кIвенкIвечи чкаяр кьуна:

1-чка – Ахцегьрин 2-нумрадин СОШ;
2-чка – Ахцегьрин 1-нумрадин СОШ;

3-чка – Хкемрин хуьруьн  СОШ.
Идахъ галаз санал виридалайни хъсан 

къугъвадайбурни къейдна: 
Сияра Гьамзаева (Хкемрин хуьруьн 

СОШ) – командадин виридалайни хъсан 
къугъвадайди;

Наира Палчаева (Ахцегьрин 1-нум-
радин СОШ) –  виридалайни хъсан алакъа 
хуьзвайди;

Ариза Мамедова (Ахцегьрин 2-нум-
радин СОШ) –  виридалайни хъсан гьу-
жумзавайди (нападающий).

Акъажунрин гъалибчийри муни-
ципалитетдин кьилин патай кубокар, 
грамотаяр,  пулдин премияр ва къиметлу 
пишкешар къачуна. 

РЕСПУБЛИКА ДАГЕСТАН 
АДМИНИСТРАЦИЯ МР «АХТЫНСКИЙ  РАЙОН» 

Ахцегь районди – фронтдиз
ЧIЕХИ ГЪАЛИБВИЛИН – 81 ЙИС

М.НАРИМАНОВ

«Вири фронт патал! Вири Гъалибвал патал!» - а вахтунда вири 
советрин инсанри ихьтин лозунгдик кваз женг ва зегьмет чIугуна, 
гьакъисагъвилелди кIвалахна. Фялейрилай, колхозчийрилай, 
интеллигенциядилай, далу патан вири зегьметчийрилай дяведин 
сифте девирда арадиз атай еке четинвилер алудиз ва уьлкведин 
халкьдин майишат дяведин рекьел алудиз ва дявединни оборона-
дин тартибдик квай, йикъандавай юкъуз артух жезвай къуватар 
яратмишиз алакьна. Дяведин шартIара абуру металл, техил, ку-
дай шейэр, хаммал, гужлу яракь яратмишун патал женгина гьич 
тахьай хьтин гъалибвал къазанмишна ва гьа идалди фронт алай 
аямдин дяведин истемишунрихъ галаз кьадайвал герек тир вири 
шейэралди таъминарна. И кIвалахра Ахцегь райондин агьалий-
рини активвал, жумартвал ва дирибашвал къалурна.     

Дяве башламишай лап 
сифте йикъара чи ин-
санрин ватанпересвилин 

руьгь хкаж хьана. Уьлкведин 
ири шегьерра ва хуьрера кьиле 
фейи собранийрал ва митинграл 
агъсакъалри ва жегьилри, итимри 
ва дишегьлийри, коммунистри ва 
беспартийный патриотри са стIал 
иви кумай кьван гагьда немсерин 
фашистрин чапхунчийрихъ галаз 
женг чIугвада лагьана кьин кьуна. 

Дагъустандани гьа ихьтин 
ашкъилу гьалар авай. Къейд ийин: 
дяведин сифтедин вад юкъуз 
республикада гуьгьуьллубурун 
кьадар 3,5 агъзур касдилай алатна. 
Санлай къачурла Ватандин ЧIехи 
дяведин фронтра чи республи-
кадай 160 агъзур касдилай гзаф 
аскерри викIегьвилелди ва дири-
башвилелди женг чIугуна. Дагъ-
устандин халкьари гзаф кьадар 
недай-хъвадай суьрсетар, чими 
ва маса шейэр авай эшелонар сад-
садан гуьгъуьналлаз фронтдиз 
рекье тваз хьана.

Гьеле 1941-йисан 1-августдиз 
ВКП(б)-дин Дагъустандин Об-
комдин къарардалди республи-
кадин вири шегьерра ва районра 
«СССР-дин оборонадин фонд» 
тешкилна. И фондуниз зегьметчи 
коллективри, кьилдин гражданри 
пулар ва къиметлу шейэр гана. 
Идалайни гъейри, фонд ацIур хъу-
вун патал фялейри гьар вацра юкь-
ван мажиб чара ийиз, колхозчийри 
пландилай алава яз «оборонадин 
гектарар» цаз, комсомолри ва 
жегьилри воскресникар тешкилиз 
хьана.

Вири халкьдин ватанпересви-
лин и гьерекатда Дагъустандин 
Кьиблепатан районрин агьа-
лийрини еке ашкъи-гьевес аваз 
иштиракна. ИкI, вири хуьрерай 
цIуд агъзурралди дишегьлийри 
аскерриз хранвай шейэр ракъу-
риз хьана. Чпини асул-гьисабдай 
яз йифиз и кардал кIвалахдай, 
вучиз лагьайтIа юкъуз абуру 
никIера ва я фермайра зегьмет 
чIугвазвай. Месела, Ахцегь рай-
ондин дишегьлийри 118 агъзур 
жуьтуьнилай гзаф сун гуьлуьтар 
ва бегьлеяр храна, фронтдиз рекье 
туна. И карда Ахцегьрин гамарин 
артелдин рабочий дишегьлияр тир 
Саимат Багъирова, Баде Амиро-
ва, Гьалимат Агъаметова, Биче 
Калантарова иллаки тафаватлу 
хьана. 

Идалайни гъейри, вири чкай-
рай революционный суваррихъ 
– 1-Майдихъ, 7-ноябрдихъ галаз 
алакъалу яз аскерриз махсус 
савкьатарни ракъурдай. И сува-
риз Ахцегьрин хуьруьн Молото-
ван тIварунихъ галай колхоздин 
зегьметчийри 2,5 тонн ичер ва 
гьакьван картуфар, 2 тонн келемар 
ва туьтуьн кIватIна, фронтдиз 

рекье туна. Ватан хуьзвайбуруз, 
армиядин ва флотдин женгинин 
къудратлувал таъминарун патал 
дяведин цIийи техника гьазурдай 
пуларни гуьгьуьллудаказ кIватIна. 

Ихьтин пулар «Шамиль», 
« Д а г ъ у с т а н д и н  кол хо зч и » 
тIварар алай танкарин колоннаяр 
туькIуьруниз серфна. 1942-йисан 
16-декабрдалди и мурадар патал 
Ахцегь райондин зегьметчийри 
32900 манат пул чара авуна. 
1942-йисан эхирра ва 1943-йисан 
сифте кьилера и гьерекат мадни 
гзаф гегьенш хьана. Гила пулар 
Валентин Эмирован тIварунихъ 
галай авиаэскадрилья туькIуьрун 
патал кIватIна. Ахцегьай тир ка-
питан, авиаполкунин командир 
Валентин Аллагьярович Эмиров 
1942-йисан 10-сентябрдиз душ-
мандин самолетрихъ галаз чIугур 
барабарсуз женгина телеф хьана. 
1943-йисан 13-декабрдиз СССР-
дин Верховный Советдин Пре-
зидиумди акъудай Указдалди адаз 
Советрин Союздин Игитвилин 
тIвар гана.

Ингье Ахцегь райондин агьа-
лийри кьил кутуналди чи вири 
республикада ватанпересвилин 
цIийи гьерекат гегьенш хьана – 
женгинин самолетар туькIуьрун 
патал пулдин такьатар кIватIиз 
башламишна. Са шумуд йикъан 
вахтунда районда 158 агъзур ма-
нат пул кIватIна. Райондин вири 
агьалийрин патай 1186300 манат 
пул атана. Инани и мурад патал 
еке пулар гайи юлдашар хьана. 
Месела, Седредин Гьашумова 
(Ахцегьрин хуьр), Ферзали Мер-
далиева (Хкемрин хуьр) гьар сада 
гуьгьуьллудаказ 110 агъзур манат 
пул гана.

Ахцегь райондин Куйбышеван 
тIварунихъ галай колхоздин пред-
седатель Къази Муртузалиева 
1943-йисан январдин юкьвара 
И.В.Сталинан тIварцIихъ ракъ-
урай вичин телеграммада хабар 

гайивал, эхиримжи вахтара кол-
хозчийри Советрин Союздин Игит 
Валентин Эмирован тIварунихъ 
галай авиаэскадрилья туькIуьрдай 
фондуниз 39500 манат пул чара 
авуна. Идалайни гъейри, - кхьена 
ада, - за жуван 40500 манат пулни 
гана.

Игитдин тIварунихъ галай 
авиаэскадрилья туькIуьрун патал 
женг Кьасумхуьруьн райондани 
гзаф гегьенш хьана. Ина зегьмет-
чийри куьруь са вахтунда оборо-
надин фондуниз чпин хсуси пулар 
чара авуна. Кьилди къачуртIа, 
«Шамилан» тIварунихъ галай 
танкарин колоннадиз 884887 ма-
нат, «Дагъустандин пионер» тIвар 
алай дяведин самолет туькIуьрун 
патал 56727 манат (и пул асул гьи-

сабдай яз пионерри ва школьни-
кри гана), В.Эмирован тIварунихъ 
галай эскадрильядин фондуниз 
2112798 манат пул гана. 

 Дагъустан АССР-дин пар-
тийный ва советрин руководи-
телри 1943-йисан 1-февралдиз 
И.В.Сталиназ ракъурай телеграм-
мада хабар гайивал, республикада 
армия ва флот патал яракьар 
акъуддай пулар кIватIун агалкьун-
ралди кьиле фена.

Телеграммада кхьизвай-
вал, дагъустанвияр «Шамилан» 
тIварунихъ галай танкарин колон-
на туькIуьрун патал 25 миллион 
манат пул кIватIуналди сергьят-
ламиш хьана акъвазнач. Абур 
женгинин самолетрин авиаэска-
дрилияр туькIуьрун патал пулар 
кIватIунив эгечIнава. Гьелелиг 
26 миллионни 640 агъзур манат 
кIватIнава. И кIвалах 14 район-
да иллаки агалкьунралди кьиле 
фена. Телеграммада партиядин 
ва райкомрин сад лагьай секре-
таррин тIварар кьунвай. Абурун 
арада Кьиблепатан Дагъустандай 
6 район: Ахцегь (Садыкьов), Таба-
саран (Мамедов), Кьасумхуьруьн 
(Багъиров), Хив (Азизов), Рутул 
(Ширинбегов), Агъул (Мусаев) 
райкомар авай. 

Гьа икI, еке разивилелди къейд 
ийиз жеда хьи, Дагъустандин 
Кьиблепатан  районрай фенвай 
аскерри Ватандин ЧIехи дяведин 
фронтра чпин женгинин кьегьал-
вилералди, далу патан зегьмет-
чийрини кIвалахда къазанмишай 
агалкьунралди ва фронтдиз ара 
датIана гайи зурба куьмекралди, 
советрин вири инсанри хьиз, фа-
шистрин Германия кукIваруник 
чпин лайихлу пайни кутуна. 

Садвилин Йикъаз талукьарна
Райондин КЦСОН 

Россиядин халкьарин сад-
вилин Йикъан сергьятра аваз 
КЦСОН-дин хизандихъ галаз 
кIвалахдин рекьяй пешекарри 
«Юный космонавт» тIвар алай 
аялрин бахчадин тербиячийрихъ 
галаз фикир желбдай тегьерда 
чирвилерин мярекат кьиле тух-
вана. Гуьруьшдин метлеб терби-
ячийриз чи уьлкведин меденият-
дин жуьреба-жуьревал чирун ва 
халкьдин адетриз гьуьрмет авунин 
бинеяр эцигун тир. 

Серенжем пешекаррин тебрик-
дин рахунрилай башламишна. 
Абуру аялар гъавурда акьадай 
тегьерда адетрин ва чIаларин 
тафаватлувилериз килиг тавуна 
ислягьвилелди ва дуствилелди 
яшамиш хьун гьикьван важиблу 

ятIа, суьгьбетна. Инал къейд 
авурвал, Россиядин къуват адан 
халкьарин садвиле ава.

И йикъа бицIекриз неинки 
цIийи чирвилер, гьакI рикIин 
чимивал багъишна, абуруз хайи 
уьлкве кIан хьунин, адан тарихдиз 
гьуьрмет авунин ва садвилин къу-
ватдин важиблу ивиррив агатдай 
мумкинвал гана. 

Игит аскер чи рикIера 
эбеди яз амукьда

СВО-дин зонадай чав хажалат-
дин хабар агакьнава: Къурукала-
рин хуьруьн агьали Мирзалиев 
Мурад Къадимович игитвилелди 
телеф хьана. Аллагьдин рагь-
метдик кваз хьурай. Чна адан 
багърийриз ва мукьва-кьилийриз, 
дериндай хажалат чIугуналди, 
башсагълугъвал гузва.Чна чи 
игитрин тIварар садрани рикIелай 

ракъурдач. Къейд ийин, Мурад 
Мирзалиев вад аялдин буба я ва 
адахъ женгинин наградаяр ава. 
2024-йисуз ада Ватандин ити-
жар хуьн патал гуьгьуьллудаказ 
СВО-дин зонадиз рекье гьатунин 
къарар кьабулна.

Июлдиз фронтда хирер хьай-
идалай ва госпиталда операцияр 
авурдалай  кьулухъ ам сагъар 
хъувун патал хайи хуьруьз хтана. 
Куьруь отпускдилай кьулухъ ам 
махсус серенжемдин зонадиз 
хтана.Отпускдин вахтунда аскер 
садвилин ва чими гьалара район-
дин кьилихъ галаз гуьруьшмиш 
хьана. Абдул-Керим Палчаева Му-
радан жуьрэтлувал ва кьегьалвал 
къейдна, аскердин буржи намус-
лудаказ тамамарунай ва уьлкве-
дин стратегиядин итижар хуьнин 
карда  жавабдар кам къачунай адаз 
чухсагъул лагьана. 

«Мавел» басмаханада Къур-
бан Акимован «Лезгистан - зи 
ватан» ктабдин подписка давам 
жезва. Ам бубайрин ватандивай 
яргъа яшамиш жезвай, V-XI 
классра кIелзавай аялриз ва 
студентриз теклифзава. Ктабда, 
лезги халкьдин тарихдал бинелу 

хьана, дидедин чIал чирдай мах-
сус методика гузва. Ам и йисан 
февралдиз чапдай акъатда. 

Са ктаб подписка авунин 
къимет 500 манат я. Кьилди 
заказарни кьабулзава. Жумарт 
рухвайрин куьмек лазим я. 

Чи адрес: Махачкъала, О. 
Кошевоян куьче, 42 а, «Мавел» 
басмахана. Тел.: 89288734002.

Малумат

